
ᖁᔭᓐᓇᒦᒃ ᐃᒃᓯᕙᐅᑖᖅ 

 

ᐅᓪᓗᒃᑯᑦ 

 

ᐱᖓᔪᒋᓕᖅᑕᖓᓂ ᐃᖃᓗᖕᓄᐊᕐᒥᔪᖓ ᐊᒻᒪᓗ 

ᒪᓕᒐᓕᐅᕐᕕᔅᓯᓐᓄᑦ ᐱᖓᔪᒋᓕᕐᒥᔭᖓᓂᒃ ᐳᓛᕆᐊᖅᓯᒪᓕᖅᖢᖓ.  

ᖁᔭᓐᓇᒦᖔᓯᑦ ᑐᓐᖓᓱᒃᑎᑕᐅᖏᓐᓇᖃᑦᑕᕋᓗᐊᖅᖢᖓ 

ᑐᓐᖓᓱᒃᑎᑕᐅᒃᑲᓐᓂᕋᒪ. 

 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖑᓪᓗᖓ ᓄᓇᕘᒥ ᐊᓪᓚᕕᓐᓂ 

ᐃᖅᑲᓇᐃᔮᒃᑲ ᐊᒃᓱᐊᓗᒃ ᐱᕐᔪᐊᕆᔭᒃᑲ.  ᐅᓪᓗᒥ 

ᑕᒫᓃᔾᔪᑎᖃᖅᑐᖓ ᑐᒡᓕᐊᓂ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓴᖅᑭᑦᑕᖅᑐᖅᖢᒋᑦ ᒪᓕᒐᓕᐅᕐᕕᔅᓯᓐᓄᑦ. 

 

ᐃᓕᔅᓯᓐᓂᒃ ᑲᑎᒪᖃᑎᖃᕆᐊᖅᑐᖃᑦᑕᕐᓂᕋ ᒪᑐᐃᖓᑦᑎᐊᕐᓂᕐᒧᑦ 

ᐊᒃᓱᐊᓗᒃ ᐃᓚᒋᔭᐅᖃᑕᐅᓇᓱᒋᔭᕋ ᐱᕐᔪᐊᕆᓪᓗᒍᓗ, ᐊᒻᒪᓗ 

ᐃᖅᑲᓇᐃᔭᖃᑎᒌᖕᓂᕗᑦ ᐃᓕᔅᓯᓐᓄᑦ ᐃᑲᔫᑕᐅᖕᒥᔪᖅ ᒐᕙᒪᒃᑯᓐᓂᒃ 

ᑭᐅᑦᑕᖅᑎᑦᑎᓇᓱᖃᑦᑕᖅᑎᓪᓗᑕ ᐊᐅᓚᔾᔭᒋᐊᖅᓯᒪᔭᖏᑦ 

ᐱᔾᔪᑎᒋᓪᓗᒋᑦ. 

 

ᒪᕐᕈᐃᓕᖓᔫᖕᓂᒃ ᑐᕌᒐᖃᖅᖢᖓ ᓄᓇᕘᒥ ᐃᖅᑲᓇᐃᔭᖅᑐᖓ. 

 

• ᓯᕗᓪᓕᖅ ᒐᕙᒪᒃᑯᑦ ᑮᓇᐅᔭᖁᑎᖏᑦᑕ ᒥᒃᓵᓄᑦ 

ᐃᓱᒪᑖᕈᑎᖃᖃᑦᑕᖅᑐᖓ, ᐊᒻᒪᓗ ᒐᕙᒪᒃᑯᓐᓄᑦ 

ᓇᖕᒥᓂᕆᔭᐅᔪᑦ ᑯᐊᐳᕇᓴᐃᑦ ᑮᓇᐅᔭᖏᑦᑕ ᐅᓂᒃᑳᖏᑦ 

ᐃᓱᒪᑖᕈᑎᒋᖃᑦᑕᖅᖢᒋᑦ. 

 

• ᐊᐃᑉᐸᖓᓂ ᓴᖅᑭᑦᑎᖃᑦᑕᖅᑐᖓ ᐅᖃᐅᓯᕆᔭᐅᔪᒃᓴᓂᒃ 

ᒐᕙᒪᒃᑯᓐᓄᑦ ᓴᖅᑭᑕᐅᕙᓪᓕᐊᔾᔪᑎᑖᕆᔭᐅᔪᓐᓇᖅᑐᓂᒃ 

ᐱᕙᓪᓕᐊᔾᔪᑕᐅᔪᓐᓇᖅᑐᓂᒡᓗ.  ᓇᓗᖅᑯᑎᓐᖏᑦᑎᐊᖅᑐᖓ 

ᐋᖅᑭᒃᓱᐃᕙᓪᓕᐊᓂᔅᓯᓐᓂᒃ ᓄᓇᕘᒥ ᐃᓄᓕᒫᑦ ᒐᕙᒪᖏᓐᓂᒃ 

ᐱᐅᓂᖅᐹᓂᒃ.  ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ, ᓱᓕ 

ᐱᔭᒃᓴᕗᑦ ᐅᓄᖅᑐᑦ, ᐊᒻᒪᓗ ᓂᕆᐅᖕᓂᖃᖅᑐᖓ ᑖᒃᑯᐊ 

ᐅᓂᒃᑳᓕᐊᒃᑲ ᐃᑲᔪᕐᓂᖃᕐᓂᐊᕐᒪᑕ 

ᓵᓐᖓᑦᑎᐊᕈᓐᓇᕐᓂᐊᕋᑦᑎᒃᑯᑦ ᑕᒪᒃᑯᐊ ᐱᕐᔪᐊᖑᓂᖅᐹᑦ. 

ᑐᒡᓕᐊᓂ ᐅᓂᒃᑳᓕᐊᕆᔭᒃᑲ ᓴᖅᑭᑎᑉᐸᓪᓕᐊᔪᒪᓂᐊᖅᑕᒃᑲ ᓯᕗᓪᓕᑦ 

ᐅᓂᒃᑳᓕᐊᕆᓚᐅᖅᑕᒃᑲ ᑐᑭᒧᐊᒃᑎᓯᒪᔾᔪᑎᒋᓗᒋᑦ. 

 

ᓯᕗᓪᓕᖅᐹᓂ ᐅᓂᒃᑳᓕᐊᓐᓂ ᐊᑕᐅᓯᐅᓐᖏᑦᑐᓂᒃ 

ᓂᓪᓕᐅᑎᖃᓚᐅᖅᓯᒪᔪᖓ, ᐃᓚᖓ ᐃᒡᓗᓂᒃ ᐊᑐᖅᑐᐊᕐᓂᕐᒧᑦ 

ᐱᔾᔪᑎᓕᖕᓂᒃ.  ᑲᑎᒪᔨᕋᓛᓯ ᕿᒥᕐᕈᓇᓚᐅᖅᓯᒪᔪᑦ 

ᖃᐅᔨᔭᕕᓂᓐᓂᒃ, ᐊᒻᒪᓗ ᓇᖕᒥᓂᖅ ᐅᓂᒃᑳᓕᐅᓕᖅᖢᑎᒃ 

ᑭᖑᓂᑦᑎᐊᖓᒍᑦ 17-ᓂᒃ ᐊᑐᓕᖁᔭᓕᐅᖅᓯᒪᓪᓗᑎᒃ 

ᐃᒻᒥᓂᓐᖔᖅᑐᓂᒃ. 

 

ᑐᒡᓕᐊᓂ ᐅᓂᒃᑳᓕᐊᒃᑲ ᐊᔾᔨᒌᓂᒃ ᓴᓐᖏᓈᖅᓯᒪᔪᓂᒃ 

ᐅᖃᐅᓯᖃᖅᑐᑦ.  ᐱᕐᔪᐊᖑᓂᖓᓂᒃ ᑮᓇᐅᔭᑦ 

ᐊᐅᓚᑕᐅᑦᑎᐊᕆᐊᖃᕐᓂᖏᑦ ᒐᕙᒪᒃᑯᓐᓂ ᐆᒃᑑᑎᒋᔪᓐᓇᖅᐸᕗᑦ 

ᓇᐅᒃᑯᑦ ᐱᐅᓯᕚᓪᓕᒃᑲᓐᓂᕈᓐᓇᕐᒪᖔᖏᑦ, ᐊᒻᒪᓗ 

ᒪᑐᔾᔪᑎᖃᖅᖢᑎᒃ ᖃᓄᐃᓕᐅᕐᓂᐊᕈᑎᒃᓴᓂᒃ ᑕᒪᒃᑯᐊ 

ᐱᐅᓯᕚᓪᓕᕈᑕᐅᔪᓐᓇᖅᑐᑦ ᓴᖅᑭᓪᓚᕆᖕᓂᐊᕐᒪᑕ.  ᑭᖑᓂᐊᒍᑦ 

ᑲᒪᒋᔭᐅᔭᕆᐊᖃᕐᓂᐊᕈᑎᓖᑦ ᐱᔾᔪᑎᖃᖅᑐᑦ ᐃᖅᑲᓇᐃᔭᖅᑎᓂᒃ 

ᐊᒥᒐᓐᖏᑦᑐᓂᒃ ᐱᖃᓕᕐᓗᑎᒃ ᑮᓇᐅᔭᑦ 

ᐊᐅᓚᑕᐅᑦᑎᐊᕈᓐᓇᕐᓂᐊᕐᒪᑕ. 

ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᔪᖓ ᐅᑯᐊ ᐅᓂᒃᑳᓕᐊᒃᑲ ᐅᓪᓗᒥ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᓯ ᐅᖃᐅᓯᖃᕐᓂᐊᖅᑐᑦ 

ᐱᓕᕆᐊᕆᓚᐅᖅᑕᓐᓂᒃ 2000-2001 ᑮᓇᐅᔭᓕᕆᓐᓇᐅ ᐊᕐᕌᒍᐊᓂ.  

ᑖᒃᑯᐊ ᖃᐅᔨᓚᐅᖅᑕᒃᑲ ᒪᕐᕈᑲᓵᖕᓂᒃ ᐊᕐᕌᒍᖃᓕᖅᑐᑦ. 

 

ᑕᒪᓐᓇ ᑭᖑᕙᖅᓯᒪᓂᖅ ᐃᓱᒫᓘᑎᒋᔭᕋ, ᑭᓯᐊᓂᓗ 

ᑕᐃᒪᐃᔾᔪᑎᖃᖅᑐᖅ ᑕᐃᒪᓐᓇᑎᒋ ᒐᕙᒪᒃᑯᑦ ᐱᕕᖃᕆᐊᖃᓚᐅᖅᑐ 

ᐋᖅᑭᒃᓱᐃᔪᓐᓇᕐᓂᐊᕋᒥᒃ ᑲᑎᖅᓱᖅᑕᐅᓯᒪᔪᓂᒃ ᑮᓇᐅᔭᑦ 

ᐅᓂᒃᑳᖏᓐᓂᒃ.  ᒐᕙᒪᒃᑯᑦ 2000-2001-ᒧᑦ ᑐᕌᖓᔪᓂᒃ 

ᑮᓇᐅᔭᖁᑎᒥᒃᑕ ᑎᑎᕋᖅᓯᒪᓂᖏᓐᓂᒃ ᓴᖅᑭᑦᑎᓚᐅᖅᓯᒪᔪᑦ ᒪᐃ 

2002-ᒥ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ.  ᐅᓂᒃᑳᕗᑦ 

ᓴᖅᑭᓚᐅᖅᓯᒪᔭᕗᑦ ᑭᖑᓪᓕᕐᒥᒃ ᑲᑎᒪᕕᒡᔪᐊᕐᓂᖃᓕᖅᑎᓪᓗᒋᑦ - 

ᓄᕕᐱᕆ 2002 - ᑕᕝᕙᐅᓕᖅᐳᒍᑦ ᐅᓪᓗᒥ. 

 

ᐅᐊᑦᑎᐊᕈᒃᑲᓐᓂᖅ ᐅᖃᐅᓯᖃᒃᑲᓐᓂᕐᓂᐊᖅᑐᖓ ᓇᐅᒃᑯᑦ 

ᐱᐅᓯᕚᓪᓕᒃᑲᓐᓂᕈᓐᓇᕐᓂᐊᕐᒪᖔᑕ ᒐᕙᒪᒃᑯᑦ ᑮᓇᐅᔭᖁᑎᖏᑦᑕ 

ᐅᓂᒃᑳᖏᑦ ᐱᔾᔪᑎᒋᓪᓗᒋᑦ.   

ᑕᒪᓐᓇ ᐱᕕᑐᔪᖅ ᐊᓂᒍᖅᓯᒪᓕᕐᓂᖓ ᐱᔾᔪᑎᒋᓪᓗᒍ, ᐅᖃᐅᓯᒃᓴᒃᑲ 

ᑕᒪᒃᑮᖕᓂᒃ ᐊᒃᑐᐃᓂᐊᖅᑐᖅ ᐃᖅᑲᓇᐃᔮᕆᓯᒪᓂᕆᓚᐅᖅᑕᓐᓂᒃ 

ᒫᔾᔨ 31, 2001-ᒧᑦ ᑎᑭᓯᒪᔪᓂᒃ, ᐊᒻᒪᓗ ᐃᓚᖃᕐᓂᐊᕆᓪᓗᑎᒃ 

ᐅᖃᐅᓯᒃᓴᓕᐊᓐᓂᒃ ᐱᔾᔪᑎᓕᖕᓂᒃ ᒫᓐᓇᕈᓘᓚᐅᖅᑐᖅ 

ᐱᕙᓪᓕᐊᓂᐅᓚᐅᖅᑐᓂᒃ. 

 

ᒐᕙᒪᖁᑎᓯ ᐊᒃᓱᐊᓗᒃ ᐱᕐᔪᐊᓂᒃ ᐱᔭᒃᓴᖅᑖᖅᑎᑕᐅᓯᒪᕗᑦ 

ᐊᒃᑐᐃᓂᖃᕐᓂᐊᖅᑐᓂᒃ ᓄᓇᕘᒥᐅᓂᒃ, ᐊᒻᒪᓗ 

ᐱᕙᓪᓕᐊᓯᒪᔪᓪᓚᕆᐅᓕᕇᖅᖢᓯ.  ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᐃᑦᑐᑐᐃᓐᓇᐃᑦ ᒐᕙᒪᑖᓵᑦ 

ᐊᒃᓱᕈᕐᓇᖅᑐᓄᑦ ᑎᑭᑕᐅᖃᑦᑕᖅᑐᑦ ᐊᒻᒪᓗ ᑕᐃᒪᐃᓐᓂᖓᓄᑦ 

ᐃᖅᑲᓇᐃᔭᖅᑎᑭᒃᓴᕆᐊᖃᓐᖏᑦᑐᑦ ᐱᐅᔪᓂᒃ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᓂᐊᕈᑎᒃ. 

 

ᑕᒪᒃᑯᐊ ᐱᒋᐊᕈᑎᒋᓗᒋᑦ ᐅᖃᐅᓯᖃᕈᒪᓂᐊᓯᔪᖓ ᐃᓚᖏᓐᓂᒃ 

ᐅᔾᔨᕆᓯᒪᔭᓐᓂᒃ ᑐᒡᓕᐊᓂ ᐅᓂᒃᑳᓕᐊᓃᑦᑐᓂᒃ. 

 

ᓯᕗᓪᓕᖅ ᐅᖃᐅᓯᕆᔪᒪᔭᕋ ᑮᓇᐅᔭᓄᑦ ᑐᕌᖓᔪᓂᒃ 

ᐅᓂᒃᑲᐅᓯᖃᖃᑦᑕᕐᓂᖅ ᓇᐅᒃᑯᑦ ᐱᐅᓯᕚᓪᓕᕈᓐᓇᕐᒪᖔᖓ. 

ᐃᒃᓯᕙᐅᑖᖅ, ᒐᕙᒪᒃᑯᑦ ᕿᖓᐅᒻᒥ ᐊᖏᕈᓯᐊᕆᓚᐅᖅᑕᖓ 

ᐅᖃᖅᓯᒪᔪᑦ ᒐᕙᒪᒃᑯᑦ ᑮᓇᐅᔭᖁᑎᒥᒃᑕ ᐅᓄᕐᓂᖏᓐᓂᒃ 

ᐅᖓᑕᐅᔾᔨᖃᑦᑕᓐᖏᑦᑐᒪᓪᓗᑎᒃ. 

 

ᐱᕐᔪᐊᖑᕗᖅ ᒪᓕᒐᓕᐅᖅᑏᑦ ᐊᒻᒪᓗ ᐊᓯᖏᑦ ᑭᖑᕙᖓᓐᖏᑦᑐᓂᒃ 

ᑐᑭᖃᑦᑎᐊᖅᑐᓂᒡᓗ ᑮᓇᐅᔭᑦ ᐅᓂᒃᑳᖏᓐᓂᒃ ᐱᖃᑦᑕᕐᓗᑎᒃ 

ᑐᓴᐅᒪᑦᑎᐊᖃᑦᑕᕐᓂᐊᕐᒪᑕ ᑮᓇᐅᔭᖁᑎᖏᑦ 

ᖃᓄᐃᓕᖓᓕᕋᓗᐊᕐᒪᖔᖏᓐᓂᒃ, 

ᖃᐅᔨᓴᐃᑦᑎᐊᖃᑦᑕᕈᓐᓇᕐᓂᐊᕐᒪᑕᓗ ᒐᕙᒪᒃᑯᑦ ᑮᓇᐅᔭᖏᑦ 

ᖃᓄᐃᓕᖓᓕᕋᓗᐊᕐᒪᖔᖏᑦ ᓇᖕᒥᓂᖅ. 

 

ᐅᑎᕐᕕᒋᑲᐃᓐᓇᕈᒪᔭᕋ ᓂᓪᓕᐅᑎᒋᖅᑲᐅᔭᕋ ᐅᐊᑦᑎᐊᖅ ᐱᔾᔪᑎᓕᒃ 

ᐊᑯᓂᓗᐊᖅ ᒐᕙᒪᒃᑯᑦ ᓴᖅᑭᑦᑎᓇᓱᖃᑦᑕᕐᒪᑕ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ, ᑲᑎᖅᓱᖅᓯᒪᔪᓂᒃ ᑮᓇᐅᔭᑦ 

ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ.  ᑕᒪᒃᑮᒃ ᒐᕙᒪᒃᑯᑦ ᑮᓇᐅᔭᑦ 

ᐅᓂᒃᑳᖏᑦ 1999-2000-ᒥ ᐊᒻᒪᓗ 2000-2001-ᒥ 

ᓴᖅᑭᑕᐅᓚᐅᖅᓯᒪᔪᑦ ᒪᐃᒥ ᐊᕐᕌᒎᓕᖅᑎᓪᓗᒍ.  ᑕᒪᓐᓇ 

ᑐᑭᓯᓇᖅᓯᑎᒋᐊᕐᓗᒋᑦ: 

• ᑕᓪᓕᒪᓄᑦ ᑕᖅᑭᓄᑦ ᑭᖑᕙᖅᓯᒪᔪᑦ ᑎᓯᐱᕆᒥ 

ᐱᔭᕇᖅᓯᒪᔭᕆᐊᖃᖅᑎᑕᐅᑎᓪᓗᒋᑦ ᓄᓇᕘᒥ ᐱᖁᔭᕐᔪᐊᑦ 

ᐃᓗᓕᖏᑦᑎᒍᑦ 

• ᐊᒻᒪᓗ 14-ᓄᒃ ᑕᖅᑭᓄᑦ ᑭᖑᕙᖅᓯᒪᓪᓗᑎᒃ ᐊᕐᕌᒍᓯ 

ᐃᓱᐊᓂᑦ. 

 

ᑕᒪᓐᓇ 14 ᑕᖅᑭᑦ ᖃᓄᖅ ᐊᔾᔨᒋᔭᐅᓐᖏᓐᓂᖃᖅᐸ ᐊᓯᖏᑦ 

ᒐᕙᒪᖃᕐᕖᑦ ᑕᑯᓐᓇᕈᑦᑎᒍᑦ?  ᑲᓇᑕ ᐊᒻᒪᓗ ᓄᓇᑦᓯᐊᑉ 

ᒐᕙᒪᒃᑯᖏᑦ ᑕᒪᒃᑮᒃ ᒐᕙᒪᐃᑦ ᑲᓇᑕᒧᑦ ᐊᒻᒪᓗ ᓄᓇᑦᓯᐊᑉ 

ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ 2001-2002 ᑮᓇᐅᔭᑦ 

ᐅᓂᒃᑳᖏᓐᓂ ᐊᒃᑑᐸ 2002-ᖑᑎᓪᓗᒍ, ᑕᖅᑭᑦ 7-ᐅᕙᓪᓚᐃᔪᑦ 

ᐊᕐᕌᒍᐊ ᐃᓱᐊᑕ ᑭᖑᓂᖓᒍᑦ. 

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᑖᓵᖃᖅᑐᖅ, ᑲᓇᑕᒥᐅᑕᐃᑦ ᐊᒻᒪᓗ 

ᓄᓇᑦᓯᐊᕐᒥᐅᑦ ᐊᕐᕌᒍᓄᑦ ᐊᒥᓱᓄᑦ ᓴᖅᑭᔮᖅᓯᒪᔪᑐᖃᐅᓕᖅᑎᓪᓗᒋᑦ.  

ᓈᒻᒪᒐᔭᓐᖏᑦᑐᖅ ᓄᓇᕘᒥᐅᑕᐃᑦ ᓈᒻᒪᓐᖏᑦᑐᖅᓯᐅᕐᓂᖏᑦ 

ᑖᒃᑯᓄᖓ ᐊᔾᔨᒋᓐᖏᓐᓂᕆᔭᖏᑦ ᑕᑯᓐᓇᕋᓱᒃᑲᓗᐊᕈᑦᑎᒍᑦ.  

ᑐᑭᓯᑎᑦᑎᓇᓱᒃᑐᖓ ᐊᒃᓱᐊᓗᒃ ᐱᐅᓯᕚᓪᓕᖅᑎᑦᑎᔪᓐᓇᕋᑦᑕ 

ᓄᓇᕘᑉ ᑮᓇᐅᔭᑦ ᐅᓂᒃᑳᖏᑦ ᓴᖅᑭᓴᕋᐃᓐᓂᖅᓴᐅᖃᑦᑕᕈᑦᑎᒃᑯᑦ. 

ᑐᑭᓯᐅᒪᑦᑎᐊᕆᐊᖃᕐᓂᐊᖅᑐᒍᑦ ᒐᕙᒪᒃᑯᑦ ᑮᓇᐅᔭᖏᑦᑕ 

ᐊᐅᓚᑕᐅᑦᑎᐊᕐᓂᖏᑦ ᐊᒃᑐᐃᓂᖃᕐᒪᑕ ᑭᖑᕙᖅᓯᒪᓪᓗᑎᒃ ᑮᓇᐅᔭᑦ 

ᐅᓂᒃᑳᖏᑦᑕ ᐅᓪᓗᒥ ᐊᑐᖅᑕᕗᑦ ᓴᖅᑭᑕᐅᖃᑦᑕᕐᓂᖏᓐᓄᑦ. 

 

ᐆᒃᑑᑎᒋᓗᒍ, ᐊᕐᕋᒍᑕᒫᖅ ᓄᓇᕗᑦ ᒐᕙᒪᒃᑯᖏᑦ 

ᐃᓗᓕᖃᐅᑦᑎᐊᖅᑐᓂᒃ ᓈᓴᐅᓯᕆᓂᖃᖃᑦᑕᕆᐊᓖᑦ 

ᓇᓗᓇᐃᖅᓯᓂᐊᕐᒪᑕ ᑮᓇᐅᔭᑦ ᐊᖏᕈᑕᐅᓚᐅᖅᑐᖏᑦᑎᒍᑦ ᖃᔅᓯᓂᒃ 

ᑮᓇᐅᔭᓂᒃ ᐃᓯᕐᕕᐅᔭᕆᐊᖃᕐᓂᐊᕐᒪᖔᖏᓐᓂᒃ 

ᓴᖅᑭᑦᑐᖃᕐᓂᐊᕐᒪᖔᑦ ᒐᕙᒪᒃᑯᑦ ᑮᓇᐅᔭᑦ ᐅᓂᒃᑳᖏᓐᓂ. 

ᑮᓇᐅᔭᑦ ᐅᓄᕐᓂᖏᑦ ᓴᖅᑭᑦᑐᑦ ᓈᓴᐅᓯᕆᓂᒃᑯᑦ 

ᐃᓯᖅᑐᒃᓴᐅᓂᕋᖅᑕᐅᓂᖏᑦ ᑮᓇᐅᔭᑦ ᐅᓂᒃᑳᖏᓐᓂ 

ᐊᔾᔨᖃᔾᔮᓐᖏᑦᑐᑦ ᑮᓇᐅᔭᓪᓚᕇᑦ ᐱᔭᐅᓪᓚᕆᒃᑐᓂᑦ ᑲᓇᑕᐅ 

ᒐᕙᒪᒃᑯᖏᓐᓂ ᐊᕐᕌᒎ ᐃᓗᐊᓂ.  ᑕᐃᒪᐃᔾᔪᖃᖅᑐᖅ ᑲᓇᑕᐅ 

ᒐᕙᒪᒃᑯᖏᑦ ᖃᐃᖃᑦᑕᖅᑕᖏᑦ ᓄᓇᕘᒥᐅᓄᑦ ᐊᕐᕌᒎ ᐃᓗᐊᓂ 

ᓇᓕᖅᑯᑕᖅᑕᐅᓯᒪᑐᐃᓐᓇᕐᒪᑕ, ᐊᒻᒪᓗ ᐊᕐᕌᒎ ᐃᓗᐊᓂ ᖃᓇᑕᐅ 

ᒐᕙᒪᒃᑯᖏᑦ ᓄᓇᕘᒧᑦ ᐊᑭᓕᒃᓴᖃᑐᐃᓐᓇᕆᐊᓖᑦ, ᐅᕝᕙᓘᓐᓃᑦ - 

ᑲᓇᑕᐅ ᒐᕙᒪᒃᑯᖏᓐᓂᓐᖔᖅᑐᑦ ᑮᓇᐅᔭᑦ ᐅᖓᑕᐅᑎᓯᒪᓐᓂᖅᐸᑕ 

- ᓄᓇᕗᑦ ᐃᓚᖏᓐᓂᒃ ᑮᓇᐅᔭᓂᒃ ᑲᓇᑕᐅ ᒐᕙᒪᒃᑯᖏᓐᓄᑦ 

ᐅᑎᖅᑎᑦᑎᔭᕆᐊᖃᕋᔭᖅᑐᑦ.  ᓇᓕᐊᑐᐃᓐᓇᖅ ᐊᑐᕋᓗᐊᖅᐸᑦ 

ᐊᔾᔨᒌᓐᖏᓐᓂᖏᑦ ᑲᓇᑕᐅ ᒐᕙᒪᒃᑯᖏᓐᓄᑦ 

ᐋᖅᑭᒋᐊᖅᑕᐅᓂᐊᖅᑐᑦ ᓯᕗᓂᒃᓴᒥ ᑮᓇᐅᔭᖅᑖᖅᑎᓐᓂᐊᖅᑕᒥᑕ 

ᐅᓄᕐᓂᖏᑦ ᐋᖅᑭᒋᐊᖅᑕᐅᓗᑎᒃ. 

 

ᑕᒪᓐᓇ ᓈᓴᐅᓯᕆᓂᖅ ᐊᒃᓱᐊᓗᒃ ᐱᕐᔪᐊᖑᔪᖅ, ᑖᓐᓇ ᐊᑕᐅᓯᖅ 

ᐊᖏᕈᑦ ᐊᑐᕐᓗᒍ ᓄᓇᕘᒥᐅᑕᐃᑦ ᐃᒻᒪᖄ 75 ᐳᓴᓐᑎᖏᓐᓃᑦᑐᓂᒃ 

ᑮᓇᐅᔭᖅᑖᕆᖃᑦᑕᖅᑕᖏᓐᓂ ᑲᓇᑕᐅ ᒐᕙᒪᒃᑯᖏᓐᓂᓐᖔᖃᑦᑕᕐᒪᑕ 

ᑲᑎᓕᒫᕐᓂᕈᑦᑎᒍᑦ ᑮᓇᐅᔭᑦ ᓇᑭᑐᐃᓐᓇᖅ ᐃᓯᖅᐸᓪᓕᐊᖃᑦᑕᖅᑐᑦ. 

 

ᑕᒪᓐᓇ ᓈᓴᐅᓯᕆᓂᖅ ᐊᒃᓱᐊᓗᒃ ᐊᑑᑎᓕᒃ ᐊᒻᒪᓗ 

ᑕᐃᒪᐃᖏᓐᓇᕐᓂᐊᖅᖢᓂ.  ᒫᓐᓇ ᐅᓂᒃᑳᓕᐊᓐᓂ, 

ᐅᔾᔨᕆᓚᐅᖅᑐᖓ 2000-2001 ᑮᓇᐅᔭᓕᕆᓂᕐᒧᑦ ᓈᓴᐅᓯᕆᔾᔪᑦ 

ᐱᔭᕇᖅᑕᐅᕌᓂᓚᐅᓐᖏᑦᑐᖅ ᑭᓯᐊᓂ ᕕᕗᐊᕆ 2002-

ᖑᓕᖅᑎᓪᓗᒍ --- ᑕᖅᑭᑦ 11 ᐊᓂᒍᖅᓯᒪᓕᖅᑎᓪᓗᒋᑦ ᐊᕐᕌᒎ 

ᐃᓱᐊ. 

 

ᐅᓪᓗᑦ ᖃᔅᓰᓐᓇᑯᓗᐃᑦ ᐱᔭᕇᖅᑕᐅᑕᐅᓯᒪᓚᐅᓐᖏᑦᑐᑦ ᓱᓕ 2001-

2002 ᑮᓇᐅᔭᑦ ᑲᑎᖅᓱᖅᑕᐅᓯᒪᓂᖏᑦᑕ ᐅᓂᒃᑳᖏᑦ. 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖑᓪᓗᖓ ᑕᑯᓐᓇᖅᑕᒃᑯᑦ, ᐅᓪᓗᐃᑦ 

ᖃᔅᓰᓐᓇᐃᑦ ᐊᑐᖅᑎᓪᓗᒋᑦ ᐱᖓᓱᓪᓗᐊᑕᑦ 

ᐋᖅᑭᒃᑕᐅᕌᓂᒃᓯᒪᓚᐅᓐᖏᑦᑐᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ 2001-

2002 ᑮᓇᐅᔭᑦ ᐅᓂᒃᑳᖏᓐᓂᒃ. 

 

• ᐊᑕᐅᓯᖅ ᐊᖏᕈᑎᑎᒍᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐅᐊᑦᑎᐊᖅ 

ᑕᐃᖅᑲᐅᔭᒃᑲ. 

 

• ᒪᕐᕉᒃ ᐱᔾᔪᑎᓖᒃ ᒐᕙᒪᒃᑯᑦ ᓇᖕᒥᓂᕆᔭᖏᑦᑕ 

ᑯᐊᐳᕇᓴᒃᑯᖏᓐᓂᒃ ᐱᔾᔪᑎᓖᑦ, ᐃᓚᓕᐅᔾᔭᐅᓯᒪᖕᒪᑕ 

ᐅᕝᕙᓘᓐᓃᑦ �ᑲᑎᖅᓱᖅᑕᐅᓯᒪᓪᓗᑎᒃ� ᒐᕙᒪᒃᑯᑦ ᓇᖕᒥᓂᖅ 

ᑮᓇᐅᔭᑦ ᐅᓂᒃᑳᖏᓐᓄᑦ. 

 

ᐱᑑᑎᒋᔭᐅᔪᒥᒃ ᐱᕐᔪᐊᖑᔪᒥᒃ ᐅᖃᐅᓯᖃᕐᓂᐊᓕᕋᒪ.  ᒐᕙᒪᒃᑯᑦ 

ᓇᖕᒥᓂᕆᔭᖏᑦ ᑯᐊᐳᕇᓴᐃᑦ ᒐᕙᒪᒃᑯᓐᓄᑦ ᐃᓚᒋᔭᐅᓂᖃᓪᓚᕆᒃᑐᑦ 

ᐊᒻᒪᓗ ᐱᕐᔪᐊᖑᓪᓗᑎᒃ, ᐊᒻᒪᓗ ᑯᐊᐳᕇᓴᒃᑯᓐᓂ ᐱᕙᓪᓕᐊᓃᑦ 

ᐊᒃᑐᐃᓂᖃᕈᓐᓇᖅᖢᑎᒃ ᒐᕙᒪᓕᒫᒥᒃ.  ᑖᒃᑯᓇᓂ ᑕᐃᓯᖅᑲᐅᒐᒪ 

ᑮᓇᐅᔭᑦ ᐊᐅᓚᑕᐅᑦᑎᐊᕆᐊᖃᕐᓂᖏᓐᓂ ᒐᕙᒪᒃᑯᑦ ᐃᓗᐊᓂ, 

ᐊᒻᒪᓗ ᐅᔾᔨᕆᑦᑎᐊᕆᐊᖃᖅᖢᑕ ᑕᐃᒪᐃᓕᒍᒪ ᐃᓘᓐᓇᖏᓐᓂᒃ 



11 

ᒐᕙᒪᐅ ᐃᓗᐊᓃᑦᑐᓂᒃ ᐅᖃᐅᓯᖃᕋᒪ, ᐃᓚᓕᐅᖢᒋᑦ ᒐᕙᒪᒃᑯᑦ 

ᓇᖕᒥᓂᕆᔭᖏᑦ ᑯᐊᐳᕇᓴᐃᑦ. 

 

ᐅᖃᖅᑲᐅᒐᒪ, ᒐᕙᒪᒃᑯᑦ ᑕᒻᒪᖅᓯᒪᔪᖅᓯᐅᖅᓯᒪᔭᖏᑦᑕ ᑮᓇᐅᔭᑦ 

ᐅᓂᒃᑳᖏᑦ ᑲᑎᖅᓱᖅᑕᐅᓯᒪᖃᑦᑕᕐᒪᑕ - ᐃᓚᓕᐅᔾᔨᓯᒪᓪᓗᑎᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᑮᓇᐅᔭᑦ ᑲᐃᕙᑦᑐᑦ ᐊᒻᒪᓗ ᒐᕙᒪᒃᑯᑦ 

ᓇᖕᒥᓂᕆᔭᖏᑦ ᑯᐊᐳᕇᓴᐃᑦ.  ᑭᓇᑐᐃᓐᓇᖅ ᕿᒥᕐᕈᓇᒍᒪᒍᓂ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᖃᓄᐃᓕᖓᓕᕋᓗᐊᕐᒪᖔᖏᓐᓂᒃ, 

ᐱᕐᔪᐊᖑᔪᖅ ᕿᒥᕐᕈᓇᒃᐸᑕ ᑲᑎᖅᓱᖅᑕᐅᓯᒪᔪᓂᒃ ᑐᓴᐅᒪᔾᔪᑎᓂᒃ 

ᑐᑭᓯᓂᐊᕐᒪᑕ ᒐᕙᒪᒃᑯᑦ ᖃᓄᐃᓕᖓᓪᓚᕆᓕᕐᒪᖔᖏᓐᓂᒃ 

ᑮᓇᐅᔭᖅᑎᒍᑦ. 

 

ᐱᒻᒪᕆᐅᖕᒥᔪᖅ ᐅᖃᓕᒫᖅᑐᑦ ᐊᔾᔨᒌᓐᖏᑦᑑᓂᖏᓐᓂᒃ ᓇᐅᒃᑯᑦ 

ᒐᕙᒪᒃᑯᑦ ᐊᕐᕌᒍᑕᒫᖅ ᐊᒥᐊᒃᑯᖃᓪᓚᕆᓂᖏᓐᓂᒃ 

ᐊᑭᓕᒃᓴᖃᕐᓂᖏᓐᓂᒡᓘᓐᓃᑦ ᐊᐃᑉᐸᖃᕐᓗᑎᒃ ᐸᕐᓇᐅᑎᓂᒃ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖏᓐᓃᑦᑐᓂᒃ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᒐᕙᒪᒃᑯᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐋᖅᑭᒃᓱᐃᖃᑦᑕᖅᑐᑦ 

ᑲᑎᖅᓱᖅᓯᒪᓐᖏᑎᑕᐅᓐᖑᐊᖅᖢᑎᒃ - ᒐᕙᒪᒃᑯᑦ 

ᐱᓕᕆᕝᕕᖏᑦᑎᒎᖓᑎᑕᐅᖃᑦᑕᕐᒪᑕ. 

 

ᒫᓐᓇᐅᔪᖅ, ᐅᖃᓕᒫᖅᑐᑦ ᑲᑎᖅᓱᖅᑕᐅᓯᒪᔪᓂᒃ ᑮᓇᐅᔭᑦ 

ᐅᓂᒃᑳᖏᓐᓂᒃ ᐊᔾᔨᒌᓐᖏᓐᓂᖅᓯᐅᕈᓐᓇᓐᖏᑦᑐᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓪᓚᕆᖕᓂᒃ, ᐱᔾᔪᑎᖃᖅᖢᑎᒃ 

�ᐊᐅᓚᔾᔪᑏᑦ ᐅᓂᒃᑳᖏᑦ ᐊᒻᒪᓗ ᐊᑭᓕᒃᓴᑦ 

ᐲᔭᐃᕝᕕᐅᕌᓂᒃᓯᒪᓕᖅᑎᓪᓗᒋᑦ� ᐃᓗᓕᖏᓐᓃᑦᑐᑦ 

ᐅᖃᖅᓯᒪᔪᖁᑎᖃᓐᖏᒻᒪᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᖃᓄᐃᓕᖓᖕᒪᖔᖏᓐᓂᒃ. 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᓕᐅᔾᔭᐅᓯᒪᓐᖏᑦᑐᑦ 

ᑲᑎᖅᓱᖅᑕᐅᓯᒪᔪᓂ ᑮᓇᐅᔭᑦ ᐅᓂᒃᑳᖏᓐᓂ ᐱᔾᔪᑎᖃᖅᖢᑎᒃ 

ᑕᒻᒪᖅᓴᐅᑕᐅᑐᐃᓐᓇᕆᐊᖃᕐᓂᖏᓐᓂᒃ 

ᐊᔾᔨᒌᓐᖏᑦᑐᖅᓯᐅᕐᓂᐊᕐᓗᓂ ᑲᑎᖅᓱᖅᓯᒪᓐᖏᑦᑐᓂ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂ ᑲᑎᖅᓱᖅᓯᒪᔪᒃᑯᓪᓗ ᓴᖅᑭᑕᐅᔪᓂ.  ᓲᕐᓗ 

ᐊᔾᔨᒌᒃᑐᖅᓯᐅᕐᓂᖃᕋᔭᖅᑐᒍᑦ ᐋᐳᓂᒃ ᐊᒻᒪᓗ ᐸᐅᕐᖔᓗᖕᓂᒃ. 

 



13 

ᐊᕗᖓᑯᑖᒃ ᑕᑯᓐᓇᕈᑦᑕ, ᒐᕙᒪᒃᑯᑦ ᐱᔪᒪᒍᑎᒃ, ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐋᖅᑭᒃᓱᐃᕙᓪᓕᐊᓕᕈᓐᓇᖅᑐᑦ ᑲᑎᖅᓱᖅᓯᒪᔪᑦ 

ᐊᑐᖔᕐᓗᒋᑦ, ᐊᒻᒪᓗ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ 

ᐊᑲᐅᓐᖏᓕᐅᕈᑕᐅᔪᓐᓃᕋᔭᖅᖢᓂ.  ᑭᓯᐊᓂ 

ᑕᐃᒪᐃᓚᐅᓐᖏᓐᓂᑦᑎᓐᓂ, ᐱᐅᓂᖅᓴᐅᓂᐊᖅᑰᖅᑐᖅ ᐊᐅᓚᑦᓯᔨᑦ 

ᐋᖅᑭᒃᓯᒃᐸᑕ ᑲᑎᖅᓱᖅᑕᐅᓯᒪᓐᖏᑦᑐᓂᒃ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᑦ ᑲᑎᖅᓱᖅᑕᐅᓯᒪᑎᖔᓕᕐᓗᒋᑦ, ᑭᖑᓂᐊᒍᓪᓗ 

ᓈᓴᐅᑏᑦ ᐃᓕᐅᖅᑲᖅᑕᐅᓕᕐᓗᑎᒃ ᒐᕙᒪᒃᑯᑦ ᑮᓇᐅᔭᑦ 

ᐅᓂᒃᑳᓕᐊᖏᓐᓄᑦ. 

 

ᑕᐃᒪᐃᓕᖓᓕᖅᐸᑦ ᒪᓕᒐᓕᐅᖅᑏᑦ ᕿᒥᕐᕈᓇᒍᓐᓇᖅᓯᓂᐊᖅᑐᑦ 

ᐱᓪᓚᕆᖕᓂᒃ ᐊᕐᕌᒍᑕᒫᖅ ᐊᒥᐊᒃᑯᖁᑎᒋᔭᐅᔪᓂᒃ 

ᐊᑭᓕᒃᓴᓂᒡᓘᓐᓃᑦ ᐸᕐᓇᐅᑎᒋᓕᕐᓗᓂᒋᓪᓗ, ᐊᒻᒪᓗ ᒐᕙᒪᒃᑯᑦ 

ᐅᓂᒃᑲᐅᓯᖃᖁᓕᕐᓗᒋᑦ ᐊᔾᔨᒌᓐᖏᓐᓂᖅᑕᖃᓗᐊᖅᐸᑦ 

ᐊᖏᓗᐊᖅᑐᓂᒃ. 

 

ᐅᓂᒃᑳᒃᑲ ᐊᔭᐅᕆᔪᑦ ᒐᕙᒪᒃᑯᓐᓂᒃ ᑕᐃᒪᓐᓇ ᐊᓯᔾᔨᖅᓯᖁᔨᓪᓗᑎᒃ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ, ᑲᑎᖅᓱᖅᑕᐅᓯᒪᔪᓂᒃ ᑮᓇᐅᔭᑦ 

ᐅᓂᒃᑳᖏᓐᓂᒃ. 

ᐅᖃᐅᓯᖃᕐᓂᐊᓕᕐᒥᔪᖓ ᑮᓇᐅᔭᑦ 

ᐊᐅᓚᑕᐅᑦᑎᐊᕆᐊᖃᕐᓂᖏᓐᓂᒃ.  ᑮᓇᐅᔭᑦ ᐊᐅᓚᑕᐅᓂᖏᑦ 

ᑕᐃᒪᓐᓇ ᑕᐃᑐᐃᓐᓇᖃᑦᑕᖅᑕᒃᑲ ᒐᕙᒪᒃᑯᑦ 

ᖃᓄᐃᓕᐅᕐᓂᕆᔭᕆᐊᖃᖅᑕᖏᓐᓂᒃ ᐅᓄᖅᑐᓂᒃ ᐅᖃᐅᓯᖃᖅᖢᖓ, 

ᑭᒡᓕᓕᐅᖅᑕᐅᓯᒪᓂᐊᕐᒪᑕ ᑮᓇᐅᔭᖅᑐᖅᐸᓪᓕᐊᔪᑦ ᐊᒻᒪᓗ 

ᓴᐳᒻᒥᐅᓯᖅᑕᐅᓯᒪᓗᑎᒃ ᐱᖁᑎᓪᓚᕇᑦ. 

 

ᐆᒃᑑᑎᓕᐅᕐᓗᖓ ᐅᑯᓂᖓ. 

 

• ᑮᓇᐅᔭᐃᔭᕈᑎᒋᔭᐅᔪᑦ ᐊᐅᓚᑕᐅᑦᑎᐊᕐᓂᐊᖅᐸᑕ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᐊᕆᔭᐅᓯᒪᔪᑦ 

ᐅᖓᑕᐅᔾᔭᐅᖃᑦᑕᕆᐊᖃᓐᖏᑦᑐᑦ, ᐊᒻᒪᓗ 

ᐊᑭᓕᖅᓱᖅᑕᐅᔭᕆᐊᓖᑦ ᐊᑭᓕᖅᑕᐅᖃᑦᑕᕐᓗᑎᒃ 

ᑕᐃᒪᐃᑦᑕᕆᐊᖃᕌᖓᒥᒃ ᑭᓯᐊᓂ. 

• ᐱᖁᑎᓪᓚᕇᑦ ᓴᐳᒻᒥᐅᓯᖅᑕᐅᓯᒪᓂᐊᖅᐸᑕ ᐱᖁᓪᓚᕆᒋᔭᐅᔪᑦ 

ᓴᐳᒻᒥᐅᓯᖅᓯᒪᑦᑎᐊᕆᐊᖃᖅᑐᑦ, ᐊᒻᒪᓗ ᑮᓇᐅᔭᓂᒃ 

ᒐᕙᒪᒃᑯᓐᓄᑦ ᐊᑭᓕᒃᓴᕆᔭᐅᔪᓂᒃ ᐊᑭᓕᖅᑕᐅᑎᑦᑎᖃᑦᑕᕐᓗᓂ. 

ᑮᓇᐅᔭᑦ ᐊᐅᓚᑕᐅᓂᖏᑦ ᑐᑭᓪᓚᑦᑖᖓᓂᒃ ᐅᖃᐅᓯᕆᔭᕆᐊᖓ 

ᐊᔪᕐᓇᖅᑐᖅ.  ᐃᒃᓯᕙᐅᑖᖅ, ᑕᒻᒪᕋᔭᖅᑰᓐᖏᒻᒪᕆᒃᑐᖓ 

ᑮᓇᐅᔭᓕᕆᓂᖅ ᐱᓕᕆᐊᕆᓪᓗᒍ ᖁᕕᐊᑦᑕᖕᓇᖅᑑᓐᖏᑦᑐᖅ.  

ᑕᐃᒪᐃᒃᑲᓗᐊᖅᑎᓪᓗᒍ, ᐊᒃᓱᕐᔪᐊᒻᒪᕆᐊᓗᒃ ᐱᒻᒪᕆᐅᔪᖅ. 

 

ᐅᓂᒃᑳᓐᓂᓐᖔᖅᑐᓂᒃ ᐱᔾᔪᑎᖃᕐᓗᖓ 

ᐆᒃᑑᑎᓕᐅᑲᐃᓐᓇᕐᓂᐊᖅᑐᖓ ᑐᑭᓯᓇᖅᓯᑦᑎᐊᒃᑲᓐᓂᕐᓂᐊᕐᒪᑦ 

ᓱᖕᒪᑦ ᑮᓇᐅᔭᑦ ᐊᐅᓚᑕᐅᑦᑎᐊᕆᐊᖃᕐᓂᖏᑦ ᐱᕐᔪᐊᖑᖕᒪᖔᖏᑦ 

ᐊᒻᒪᓗ ᓇᐅᒃᑯᑦ ᐱᐅᓯᕚᓪᓕᕈᓐᓇᕐᓂᖏᑦ 

ᓇᓗᓇᕈᓐᓃᕐᓂᖅᓴᐅᓂᐊᕐᒪᑕ. 

 

ᑮᓇᐅᔭᑦ ᐊᐅᓚᑕᐅᑦᑎᐊᕐᓂᖏᑦᑕ ᐃᓚᖓᑦ ᐊᒃᑐᐃᓂᓕᒃ 

ᑮᓇᐅᔭᖅᑐᖅᐸᓪᓕᐊᓃᑦ ᐅᔾᔨᖅᓱᑦᑎᐊᕆᐊᖃᕐᓂᖏᑦ, ᐊᒻᒪᓗ 

ᐃᓚᖓᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᓄᖅᓯᓕᖅᓯᒪᓂᖏᑦ 

ᐅᖓᑕᐅᑎᔭᕆᐊᖃᓐᖏᓐᓂᖏᑦ. 

 

ᑎᒥᓐᖑᖅᑎᑕᐅᓯᒪᔪᑦ ᐊᐅᓚᑕᐅᑦᑎᐊᓲᖑᕗᑦ 

ᐱᕐᔪᐊᖁᑎᖃᑐᐊᕌᖓᒥᒃ ᑮᓇᐅᔭᖅᑐᖅᑐᑦ 

ᐊᐅᓚᑕᐅᑦᑎᐊᕆᐊᖃᕐᓂᖏᓐᓂᒃ.  ᑭᓯᐊᓂ ᒐᕙᒪᓂ, ᒪᓕᒐᓕᐅᕐᕖᑦ 

ᐱᐅᓯᖃᐅᔭᐃᓐᓇᓲᑦ ᐊᒻᒪᓗ ᒪᓕᒐᖃᖅᖢᑎᒃ ᑮᓇᐅᔭᖅᑐᖅᑐᑦ 

ᓇᐅᑦᑎᖅᓱᖅᑕᐅᖏᓐᓇᕆᐊᖃᕐᓂᖏᓐᓂᒃ, ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᑦ ᒪᓕᒐᓕᐅᕐᕕᖕᒥ ᑮᓇᐅᔭᑦ ᐅᓄᕐᓂᖏᑦ 

ᐊᖏᖅᑕᐅᓯᒪᔪᓂᒃ ᖄᖏᐅᔾᔨᔭᕆᐊᖃᓐᖏᖢᑎᒃ. 

 

ᐅᖃᒃᑲᓐᓂᕈᒪᔪᖓ ᒪᓕᒐᖅᓯᒍᑦ �ᑮᓇᐅᔭᖅᑐᖅᑐᑦ� 

ᑐᑭᑖᖅᑎᑕᐅᓯᒪᖕᒪᑦ "ᑲᑎᑕᐅᓯᒪᓪᓗᑎᒃ" ᐋᖅᑭᒃᑕᐅᓯᒪᓐᖑᐊᖅᖢᑎᒃ.  

ᐃᒪᐃᓕᔪᖅ, ᐃᓚᓕᐅᔾᔨᓯᒪᓪᓗᑎᒃ ᑕᒪᒃᑮᖕᓂᒃ ᑮᓇᐅᔭᓪᓚᕆᒃᑎᒍᑦ 

ᐊᑭᓕᖅᓱᐃᓂᕐᒥᒃ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ 

ᐊᑭᓕᖅᑕᐅᔭᕆᐊᖃᖅᑐᑦ ᑮᓇᐅᔭᓕᕆᓐᓇᐅ ᐊᕐᕌᒍᐊᑕ ᐃᓱᐊᓂ. 

 

ᓇᓗᓇᐃᖅᓯᒃᑲᓐᓂᕈᒪᔪᖓ ᒐᕙᒪᖁᑎᓯ ᐅᓄᖅᑐᐃᖅᓱᖅᖢᑎᒃ 

ᒪᓕᒐᓕᐅᕐᕕᖕᒧᑦ ᐅᑎᖃᑦᑕᖅᑐᑦ ᐊᕐᕌᒎ ᓄᓐᖑᐊ ᖃᓂᒡᓕᒑᖓᑦ 

ᐊᓂᒍᖅᓯᒪᓕᖅᑎᓪᓗᒍᓘᓐᓃᑦ, ᐊᖏᖅᑕᐅᔪᒪᓪᓗᑎᒃ 

ᑮᓇᐅᔭᖅᑐᕈᑎᒋᓚᐅᖅᑕᒥᖕᓄᑦ ᐅᖓᑕᐅᑎᓯᒪᔪᓄᑦ 

ᐊᖏᖅᑕᐅᔪᒪᓪᓗᑎᒃ. 

 

ᑕᒪᓐᓇ ᒪᓕᒃᓯᒪᓐᖏᑦᑐᖅ ᒪᓕᒐᓕᐅᕐᕕᐅ ᑮᓇᐅᔭᖅᑑᑎᓂᒃ 

ᓇᐅᑦᑎᖅᓱᑦᑎᐊᕆᐊᖃᖅᑎᑕᐅᓯᒪᓂᖏᓐᓂᒃ, ᐊᒻᒪᓗ 

ᐱᕐᔪᐊᖑᖕᒥᔪᖅ ᒐᕙᒪᒃᑯᑦ ᒪᓕᒐᓕᐅᕐᕕᖕᒧᑦ 

ᐊᐱᕆᖃᑦᑕᕆᐊᖃᓐᖏᓚᑦ ᐃᓱᒪᓕᐅᕈᑕᐅᕌᓂᒃᓯᒪᔪᓂᒃ 

ᐅᖓᑕᐅᑎᓯᒪᓂᐅᔪᓂᒃ ᐊᓂᒍᖅᓯᒪᔪᓂᒃ 

ᐊᖏᖅᓯᕈᓗᑐᐃᓐᓇᖁᔨᓗᑎᒃ.  ᑭᓇᑐᐃᓐᓇᕐᒥᒃ 

ᐃᖢᕐᕆᓗᐊᓕᖅᑐᖅᑕᖃᖁᔨᓐᖏᑦᑐᖓ ᒪᓕᒐᓕᐅᕐᕕᒃ ᑕᐃᒪᓐᓇ 

ᐊᐅᓚᑦᑎᑎᓪᓗᒋᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ, ᒐᕙᒪᒃᑯᑦ 

ᒪᓕᒐᓕᐅᕐᕕᖕᒧᑦ ᑭᓯᐊᓂ ᐊᖏᖅᑕᐅᓚᐅᖅᑳᕐᓗᑎᒃ ᑮᓇᐅᔭᓂᒃ 

ᐊᑐᕈᓐᓇᖅᓯᑕᐃᓐᓇᕆᐊᖃᕋᓗᐊᕐᒪᑕ, ᐊᑐᓚᐅᓐᖏᓐᓂᕐᒥᓂ 

ᐊᐱᕆᖅᑳᕆᐊᓕᐅᒐᓗᐊᑦ, ᐊᑐᓚᐅᖅᑳᕐᓗᑎᒃ 

ᐊᖏᖅᑕᐅᓇᓱᓯᑕᐃᓐᓇᓐᖏᓪᓗᑎᒃ. 

 

ᐃᒃᓯᕙᐅᑖᖅ, ᐅᓂᒃᑳᓐᓂᓐᖔᖅᑐᓂᒃ ᐆᒃᑑᑎᓕᐅᒃᑲᓐᓂᕈᒪᔪᖓ 

ᑐᑭᓯᓂᐊᕋᑦᑕ ᓱᖕᒪᑦ ᑮᓇᐅᔭᑦ ᐊᐅᓚᑕᐅᑦᑎᐊᕆᐊᖃᕐᒪᖔᖏᓐᓂᒃ 

ᑕᒪᓐᓇ ᐃᓚᒋᔭᐅᖃᑕᐅᖕᒪ ᑮᓇᐅᔭᓂᒃ ᑲᑎᖅᓱᐃᓂᕐᒧᑦ ᒐᕙᒪᒃᑯᑦ 

ᓇᖕᒥᓂᕆᔭᖏᓐᓂᒃ. 

 

ᐅᓂᒃᑳᓕᐊᒪ ᐃᓗᐊᓃᑦᑐᖅ ᓵᑉᑕ 6-ᒥ ᑎᑎᕋᑦ ᐊᒡᒍᖅᓯᒪᓂᖏᓐᓂ 

4, ᐅᖃᖅᓯᒪᔪᖅ ᐊᑕᐅᓯᐊᕐᓇᑎᒃ ᓄᓇᕘᒥᐅᑕᐃᑦ ᑭᖑᕙᖅᖢᑎᒃ 

ᐊᑭᓕᒃᓴᓂᐅᑎᒃᓴᓂᒃ ᑲᓇᑕᐅ ᒐᕙᒪᒃᑯᖏᓐᓄᑦ 

ᑐᓐᓂᖅᑯᑎᖃᖃᑦᑕᕐᒪᑕ, ᐊᑭᓕᒃᓴᓂᐅᑎᓂᒃ ᑭᓯᐊᓂ ᑐᓂᓯᔭᕌᖓᑕ 

ᓄᓇᕘᒥᐅᑕᐃᑦ ᒐᕙᒪᒃᑯᓐᓂᑦ ᑮᓇᐅᔭᖅᑖᓕᑕᐃᓐᓇᕈᓐᓇᕐᒪᑕ. 

 

ᐅᓂᒃᑳᒃᑲ ᓇᓗᓇᐃᔭᐃᓯᒪᖕᒥᔪᑦ ᑕᐃᒪᐃᑦᑐᓂ ᒪᓗᖕᓇᕐᓂᖅᐹᖑᔪᓂᒃ 

ᑕᐃᓯᓪᓗᑎᒃ.  ᒫᔾᔨ 2002 ᑎᑭᑎᓪᓗᒍ, ᑲᓇᑕᐅ ᒐᕙᒪᒃᑯᖏᑦ 

ᓄᓇᕘᒥᐅᓄᑦ ᐊᑭᓕᒃᓴᖃᓚᐅᖅᑐᑦ $32 ᒥᓕᐊᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᐃᕈᑎᕕᓃᑦ ᓄᓇᕘᒧᑦ 

ᐅᑎᖅᑎᑕᐅᔭᕆᐊᓖᑦ ᓯᕗᓪᓕᖅᐹᒥ ᓄᓇᕘᓐᖑᓚᐅᖅᑎᓪᓗᒋᑦ. 

 

ᑖᓐᓇᐅᑎᓪᓗᒍ, ᓄᓇᕘᒥᐅᑕᐃᑦ ᑲᓇᑕᐅ ᒐᕙᒪᒃᑯᖏᓐᓄᑦ 

ᐊᖏᕈᑎᓕᐅᖃᑎᖃᖅᓯᒪᔪᑦ 

ᐅᑎᖅᑐᒃᓴᓕᐅᖃᑦᑕᕐᓂᐊᕐᓂᕋᖅᓯᒪᓪᓗᑎᒃ ᐃᓗᓕᑯᓘᔭᖏᓐᓂᒃ 

ᐅᓂᒃᑳᑦᑎᐊᖅᓯᒪᔪᓂᒃ, ᐊᒻᒪᓗ ᑕᑕᑎᕆᐊᓖᑦ ᐊᑐᖅᑕᐅᔪᑦ 

ᐊᖏᖅᑕᐅᓯᒪᓗᑎᒃ ᑲᓇᑕᐅ ᒐᕙᒪᒃᑯᖏᓐᓄᑦ.  

ᐊᑲᐅᓐᖏᓕᐅᕈᑎᖃᖅᑐᒍᑦ ᓄᓇᕘᒥᐅᑕᐃᑦ ᑕᒪᒃᑯᓂᖓ 

ᑕᑕᑎᕆᐊᓕᖕᓂᒃ ᐋᖅᑭᒃᓱᐃᔪᓐᓇᐃᓪᓕᐅᖅᑲᓯᒪᖕᒪᑕ. 

 

ᐃᒃᓯᕙᐅᑖᖅ, ᓇᓗᓇᕈᓐᓃᖅᑰᖅᑐᖅ ᑖᒃᑯᐊ $32 ᒥᓕᐊᓐ 

ᓄᓇᕘᒥᐅᑦ ᑮᓇᐅᔭᒃᑯᕕᖏᓐᓃᑉᐸᑕ ᐱᐅᓂᖅᓴᐅᓇᔭᕐᓂᖓᓂᒃ, 

ᑲᓇᑕᐅ ᒐᕙᒪᒃᑯᖏᓐᓄᑦ ᐸᐸᑕᐅᑐᐃᓐᓇᓐᖏᓪᓗᑎᒃ ᑮᓇᐅᔭᓪᓚᑦᑖᑦ 

ᐱᒐᓗᐊᕗᑦ. 

 

ᐅᖃᐅᓯᕆᖅᑲᐅᔭᒃᑲ ᐆᒃᑑᑎᓕᐊᕆᓯᒪᓪᓗᒋᑦ ᐅᑎᕐᕕᒋᑲᐃᓐᓇᕐᓗᒋᑦ 

ᐱᔾᔪᑎᓖᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᖃᑦᑕᕐᓂᖅ, ᐱᕐᔪᐊᖑᔪᖅ 

ᒐᕙᒪᒃᑯᑦ ᐊᐅᓚᑦᑎᔾᔪᑎᒃᓴᓂᒃ ᐃᓕᐅᖅᑲᐃᓯᒪᓗᑎᒃ ᑮᓇᐅᔭᑦ 

ᑭᓯᐊᓂ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓯᒪᔪᑦ ᐊᑐᖅᑕᐅᖃᑦᑕᕐᓂᐊᕐᒪᑕ. 

 

ᑖᒃᑯᐊ ᒪᕐᕉᒃ ᐆᒃᑑᑎᓕᐊᕆᕚᒃᑲᒃ ᑐᑭᓯᓂᐊᕋᑦᑕ ᓱᖕᒪᑦ ᑮᓇᐅᔭᑦ 

ᐊᐅᓚᑕᐅᑦᑎᐊᕆᐊᖃᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ 

ᓱᖕᒪᑦ ᐱᐅᒻᒪᕆᐅᖕᒪᖔᖓ ᑕᒪᓐᓇ ᓄᓇᕘᒥᐅᓄᑦ. 

 

ᐅᓂᒃᑳᓕᐊᓐᓂ ᑭᖑᓪᓕᖅᐹᖓᓐᓂ ᓵᑉᑕᒥ ᐅᖃᐅᓯᖃᖅᑐᑦ ᒐᕙᒪᒃᑯᑦ 

ᐃᓗᐊᓂ ᐃᖅᑲᓇᐃᔭᖅᑏᑦ ᐊᒥᒐᕆᐊᖃᓐᖏᓐᓂᖏᓐᓂᒃ ᑮᓇᐅᔭᑦ 

ᐊᐅᓚᑕᐅᑦᑎᐊᕐᓂᐊᖅᐸᑕ. 

 

ᑕᒪᓐᓇ ᑐᓐᖓᕕᓪᓚᕆᒋᔭᐅᔪᖅ.  ᑲᑎᒪᔨᕋᓛᓯ ᐱᔪᒪᒍᑎᒃ, ᐃᒻᒪᖄ 

ᐃᓱᒪᒃᓴᐅᓯᐅᕈᑎᖃᕈᓐᓇᖅᑐᑦ ᒐᕙᒪᒃᑯᓐᓄᑦ ᐊᖓᔪᖅᑲᐅᑎᒋᔭᐅᔪᑦ 

ᐊᐱᕆᓗᒋᑦ ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᖏᑦ ᑮᓇᐅᔭᑦ 

ᐊᐅᓚᑕᐅᑦᑎᐊᒃᑲᓐᓂᕈᓐᓇᕐᓂᐊᕐᒪᑕ ᒐᕙᒪᐃᑦ ᐃᓗᐊᓂ.  

ᐸᕐᓇᐅᑎᓕᐊᖏᑦ ᐱᔭᕇᖅᑕᐅᓯᒪᓐᖏᑉᐸᑕ, ᐃᒻᒪᖄ ᑲᑎᒪᔨᕋᓛᓯ, 

ᐱᔪᒪᒍᑎᒃ, ᓯᕗᓂᒃᓴᑦᑎᓐᓂ ᑐᑭᓯᑎᑕᐅᒃᑲᓐᓂᕈᒪᓛᖅᐳᑦ ᑕᒪᓐᓇ 

ᐸᕐᓇᐅᓯᐅᕐᓂᖅ ᖃᓄᐃᓕᖓᓕᕋᓗᐊᕐᒪᖔᖓᓂᒃ. 

 

ᐃᒃᓯᕙᐅᑖᖅ, ᑕᒪᔾᔭᐅᕗᑦ ᒪᑐᐃᖅᓯᒋᐊᕐᖓᐅᑎᒃᑲ ᑐᒡᓕᐊᓂᒃ 

ᐅᓂᒃᑳᓕᐅᓕᖅᑎᓪᓗᖓ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ.  

ᐃᖅᑲᓇᐃᔭᖅᑎᒃᑲ ᐅᕙᖓᓗ ᑭᐅᓇᓱᒍᓐᓇᑦᑎᐊᖅᑐᒍᑦ 

ᐊᐱᖅᑯᑎᒃᓴᖃᑐᐊᕈᔅᓯ ᐅᓂᒃᑳᓕᐊᒪ ᒥᒃᓵᓄᑦ. 

 

ᒪᑐᔾᔪᑎᒋᓕᕐᓗᒍ, ᐅᖃᕈᒪᔪᖓ ᑲᑎᒪᔨᕋᓛᑦ 

ᐃᖅᑲᓇᐃᔮᕆᖃᑦᑕᖅᑕᖏᑦ ᐊᒃᓱᐊᓗᒃ ᐱᕐᔪᐊᖑᕗᑦ 

ᑭᐅᑦᑕᖅᑎᑦᑎᔨᐅᒐᔅᓯ ᒐᕙᒪᒃᑯᓐᓂᒃ ᑮᓇᐅᔭᑦ 

ᐊᑐᖅᑕᐅᕙᓪᓕᐊᓂᕆᖃᑦᑕᖅᑕᖏᑦ ᐱᔾᔪᑎᒋᓪᓗᒋᑦ.  ᖁᕕᐊᓱᒃᑐᖓ 

ᑲᑎᒪᔨᕋᓛᑦ ᓵᖓᓐᓃᑎᑕᐅᑲᐃᓐᓇᕈᓐᓇᓵᕋᒪ. 

 

ᖁᔭᓐᓇᒦᒃ. 

 

     


